
Wapendwa viongozi wa vikundi, 


Tunayo furaha kuwa mpotayari kuchukua wajibu wa kuwa viongozi wa vikundi vya Kuwa na mizizi Katika Yesu. Ni Imani yetu kuwa mtabarikiwa kadri mnavyoendelea na Huduma hii na kwamba ninyi wenyewe mtakuwa mashahidi mtakapoona watu katika vikundi vyenu wakikua kiroho katika uhusiano wao na Mungu na wenzao. Tumepokea shuhuda nyingi za kusisimua kutoka kwa viongozi mbalimbali wa vikundi hivi jinsi ambavyo wamemuona Mungu akitenda kazi miongoni mwao. 

Hata hivyo twatambua kuwa muundo huu wa huduma waweza kuwa mpya kwa wengi. Tunajua kwamba kila hudum ina magumu yake na Baraka zake pia. Ndiyo maana tumetayarisha maelezo haya ya utangulizi yawe muongozo wa kukusaidia katika kazi hii muhimu. 

Alison Morgan

Revd Dr Alison Morgan, Mwongozi, Kuwa na Mizizi Katika Yesu, 2017 





Jedwali la Yaliyomo


Utangulizi Kuhusu Kuwa na Mizizi Katika Yesu 

Wajibu wa kiongozi wa kikundi

Maswali ambayo kwa kawida huulizwa

Kuhitimisha … 





Utangulizi Kuhusu Kuwa na Mizizi Katika Yesu 



Nini maana ya kuwa na Mizizi katika Yesu?


Kuwa na mizizi katika Yesu ni kozi: 

Kuwa na Mizizi katika  Yesu ni kozi katika kuwafuasa watu kuujua Ukristo. Kozi hii imeandaliwa ili kuwasaidia watu wa kawaida ili wawe na imani yenye nguvu na imara katika Kristo, na kuanza kutumika kwa kuwahudumia wengine. 

Kuwa na Mizizi katika Yesu ni mpango wa hali ya juu sana, na mafundisho yake yanaweza kufaa kwa masimulizi. Ingawa yametoka katika maandiko lakini sio Kozi kubwa ya Biblia. Kila kipindi kimepangwa vizuri na kinajumuisha muda wa maombi, kuabudu, ushirika na wengine vilevile kwa ajili ya  mafundisho. 

Kwa sababu ya muingiliano wake kiasili katika masimulizi, Kuwa na Mizizi katika Yesu inaweza kutumiwa na watu wa aina yeyote ya  viwango vya elimu. Kiuhalisia ni mfumo rahisi, tena yenye kubadilisha kiroho-Tuna ujasiri kwamba wewe kama Kiongozi wa kikundi, ukifuata kitabu hiki kama kilivyoandikwa, na endapo kama ukiomba kwa dhati kabisa kwa ajili ya wote unaowaongoza,  hakika utaona mabadiliko makubwa katika maisha yao na maisha ya kanisa lako. 


Ni kwa namna gani huduma ya Kuwa na Mizizi katika Yesu ilivyokuja?


Huduma ya kuwa na Mizizi katika Yesu ilianza mnamo mwaka 2002 katika Dayosisi ya Mount Kilimanjaro -Tanzania. Haya yote yalitokana na jitihada za Mmisionari kwa wakati huo,  ambaye kwa sasa ndiye Askofu wa Dayosisi. 

Tatizo kubwa ambalo Askofu Stanley Hotay  alilibanisha ni kuwa watu wengi baada ya kumpokea Yesu kama Bwana na Mwakozi wa maisha yao lakini hawakuwa wanakuwa kiroho kama familia ya Mungu aidha katika ufahamu wao kuhusu imani au katika uwezo wao kuishi katika imani.  Vilevile kuwa watu huingia kanisani katika mlango mmoja kisha huondoka kwa njia ya mlango mwingine, wakirudia imani zao za kale au hata kujaribu kuhamia madhehebu mengine. 

Kuwa na mizizi katika Yesu inatafuta kutatua tatizo hili na kuthibitisha dhana maalumu katika Madayosisi mengi ya  Kiafrika na madhehebu mengine. Kiliandaliwa na Rev. Dr.Alison Morgan baada ya kuombwa na Askofu Stanley,wakifanya kazi kama timu moja na wachungaji  na walimu wenye uzoefu mkubwa, ni mafundisho ya pekee kwa ajili ya Wakristo  wa kawaida wa Afrika, kuliko kutafsiriwa kutoka katika mafundisho ya Magharibi – ambapo  watu hukutana na matatizo tofauti  na changamoto katika ufuasi wa Ukristo. 

Huduma ya Kuwa na Mizizi katika Yesu kwa sasa inatumika katika nchi nyingi Kusini, Kati na Mashariki mwa Afrika. 


Kwanini Mungu huwabariki wote wanaotumia kozi hii?

	Inajumuisha jambo la msingi juu ya imani. 

	Inajenga makanisa kuwa familia ya watu wa Mungu. 

	Inatokana na maisha ya Kiafrika na tamaduni na hatimaye hukutana na mahitaji ya Waafrika, haijalishi wanatoka katika dini gani. 



 

Kozi hii huchukua muda wa miaka miwili na inajumuisha vitabu vinne. Kiongozi anahitaji kuwa na Biblia na kitabu chenye kozi hii. Wanakikundi wengine hawahitaji  kuwa na kitabu kingine chochote. Kozi hii imeandaliwa ili iwafae watu wote hata wale ambao hawajaenda shule, lakini pia inawatia changamoto watu wote wenye elimu ya juu. Huduma hii ya Kuwa na Mizizi katika Yesu imekuwa ikifurahiwa na Maaskofu pamoja na watendakazi  na  wanakikundi wote hata wale ambao hawana elimu. 

Kila kozi  inajumuisha masomo 12 na hii huchukua kipindi cha miezi sita ili kukamilisha kozi, pamoja na mapumziko ya vipindi vya sikukuu za kanisa, vipindi vya kupanda au kuvuna na kadhalika. Katika kila mwisho wa  kila kila kitabu wanakikundi hupewa mtihani wa kuulizwa maswali kisha wajibu bila kuandika. Kila mtu atajaribiwa kwa mistari ya kukariri na kuulizwa ili atoe ushuhuda mfupi juu ya kile  ambacho Bwana amefanya katika maisha yao. Watu wengi wana shuhuda nzuri za kusimulia. 


Je Kozi  hii inajumuisha mambo gani?


Huduma ya Kuwa na Mizizi katika Yesu inapata uvuvio wake kutoka katika maneno ya mwisho ya Bwana Yesu katika Matayo 28:19-20:

“Basi, enedeni, mkawafanye mataifa yote kuwa wanafunzi, mkiwabatiza kwa jina la Baba, Mwana, na Roho Mtakatifu; na kuwafundisha kuyashika yote niliyowaamuru ninyi; na tazama mimi nipo pamoja nanyi siku zote, hata ukamilifu wa dahari”. 

Pia tunakumbuka ushauri wa Paul  Mtume kwa Timotheo, 2 Timothy 2:.2 

“Na mambo yale uliyoyasikia kwangu mbele ya mashahidi wengi, hayo uwakabidhi watu waaminifu watakaofaa kuwafundisha na wengine”. 

Kutokana na mistari hii tunajifunza kuwa hatuna budi kufanya wanafunzi ambao watakuwa tayari kuwafundisha wengine pia. Na hili ndilo lengo na shabaha kubwa ya huduma hii ya Kuwa na Mizizi katika Yesu. 

Kuwa Katika Mzizi wa Yesu ina vitabu 4: 

1. Kuwafanya Wanafunzi -Namna ya kuwa mfuasi wa Yesu: Kujitolea, kujifunza kufuata, kujifunza kuomba, kutaali Biblia. 

2. Kukua kama Wanafunzi -Kujifunza zaidi kuhusu maisha ya Kikristo: kumfanya Yesu kuwa Bwana wa maisha yako, kumtegemea Roho Mtakatifu, kushinda uovu. 

3. Ushirika wa Wanafunzi -Kujifunza jinsi ya kuishi kama wanafunzi wa Yesu katika maisha yetu ya kila siku nyumbani na katika maisha ushirika kanisani. 

4. Wanafunzi katika Huduma -Jinsi ya kutambua na kutii wito wa Mungu katika maisha yetu: kutambua makusudi ya Mungu, kushiriki neno la Mungu, kuombea kwa jamii. 


Vipindi vitakuwaje?

Katika kila kikundi cha watu kati ya 12-15 hukutana katika njia ya kawaida kabisa na kwa kawaida hukaa katika mduara. Wanaweza kuanza kwa kushirikishana habari zao, wakisimuliana juu ya furaha zao na matatizo ya siku zao hatimaye kuomba pamoja. Kisha kikundi hukumbushana mstari wa kukariri ambao walijifunza -Kuna mstari mmoja katika kila juma la kozi. Masomo huambatana na vielelezo pamoja na michezo ya kuigiza. Kwa mfano katika somo linalohusu majaribu, kikundi cha watu watatu kiandae mchezo wa dakika tatu. Wanaweza kuandaa mmoja unaohusu mtu mmoja mwenye fedha nyingi alizozipata kutokana na kuuza mazao yake baada ya mavuno, mke wake alimsihi atumie kwa ajili ya chakula, nguo na kuwasomesha watoto, wakati huo huo rafiki yake wa karibu akamuomba amnunulie simu mpya. Michezo hii husaidia kulinganisha  masomo na maisha ya kila siku. 

Wakati wa masomo wanakikundi hujigawanya katika vikundi vidogo na mwisho hufanya maombi katika vikundi hivi juu ya mambo yote w aliyojifunza. Hatimaye kipindi kufika kikomo kwa kuabudu. 


Tunategemea matokeo gani?


Tunatazamia mambo matatu kutokana na kozi hii ya Kuwa na Mizizi katika Yesu. 

1. Kwanza, matazamio ya kiongozi 

Wewe kama kiongozi wa kikundi bila shaka unatazamia matokeo fulani kutoka katika kila mwana kikundi wako. Biblia inafundisha kuwa kila Mkristo mwenye afya kiroho ana mizizi katika Yesu. 

'Maadamu nyinyi mmemkubali Kristo Yesu aliye Bwana, basi, ishini katika muungano naye. Muwe na mizizi ndani yake mjijenge juu yake na kuwa imara katika Imani kama mlivyofundishwa'. (Wakolosai 2.6-7). 

Njia moja ya kueleza mkristo wa namna hiyo ni ile Biblia imsemayo,huyo anafananishwa na mti uliopandwa kando kando ya vijito vya maji. Wakati wa kiangazi hata wakati wa ukame bado wenyewe huendelea kustawi na kuzaa matunda kwa sababu mizizi yake imezama kwenye kijito chenye maji na kufyonza uhai humo kilindini. Tunasoma haya Katika Zaburi 1:1-3 na pia katika Yeremia 17:7-8. 

Kwetu sisi mfano huu ni sawa na mkristo ambaye amezamisha mizizi yake katika Yesu katika maji ya uzima ambayo Yesu anayatoa kupitia Roho Mtakaifu. Mkristo wa namna hiyo atakuwa na matunda ya Roho Mtakatifu nayo yatathibitika katika maisha yake na katika huduma yake. Hayo ndiyo matokeo tunayotegemea. Utawaombea watu katika kikundi chako kuwa watafanana kama mti, unaojilisha katika maji yaliyo hai ya Roho Mtatakatifu, wakiwa na mizizi katika Yesu Kristo. Naye atakuwa yuko imara katika Imani, na mwenye matunda katika huduma yake. 

2. Pili, matazamio katika kanisa 

Wakiwa na mizizi katika Yesu Kristo Kiongozi   utakuwa na matazamio katika maisha ya kanisa. Biblia inafundisha kuwa Kanisa ni kama mwili. Lina viungo vingi, na kila kiungo kinahusika katika mwili, yaani maisha ya kanisa. Kama kiungo kimoja cha mwili hakitafanya kazi yake ipasavyo afya ya mwili wote hudhoofika. Vivyo hivyo katika Kanisa. Kanisa lililo na afya ni lile ambalo kila mkristo ana mizizi na amejengwa katika Kristo, ambaye anaweza kupitia uwezo wa Roho Mtakatifu kutenda huduma ambayo Mungu amewataya-rishia. Tunasoma haya katika barua /Nyaraka za mtume Paulo kwa makanisa ya Efeso (hasa sura ya nne), Wakorintho (sura ya 12) na katika Warumi (sura 12). Hayo ndiyo matokeo utakayoombea yatokee kwa watu wa kundi lako. Nao wata ku-wa viungo hai vya Kanisa wakionyesha matunda na vipawa vya Roho Mtakatifu. Wakionyesha mfano wa huduma kama iwapasavyo waumini wote na kusaidia kufufua uhai wa kanisa kwa upya tena kwa ujumla wake. 


	“Wanakikundi sasa wanahubiri kanisani, wanaombea wagonjwa, wana-watembelea na kukusanya fedha ili kuwapeleka hospitali, na wako hai kwa swala la uinjilisti”



3. Tatu, matazamio katika jamii 

Kiongozi atakuwa na matazamio kuona matokeo katika jamii ambamo wana kikundi wake wamo.Yesu alifundisha kuwa sisi ni chumvi na nuru katika kushirikiana pamoja na jamii yetu. Yaani tuifanye jamii yetu kama chakula kitamu na wala kisichokosa radha, hivyo kuwasha mwanga wetu wa kiroho pale penye giza kwa wale wasiomjua Yesu na kumfuata. Tunaweza kufanya hivyo tu watu watakapoona matendo yetu mema na kumpa utukufu Baba yetu aliye mbinguni. Tuna soma haya katika Mathayo 5:13-16. Kwa hiyo matokeo utakayoomba ni kwamba kundi lako litasababisha  upya katika jamii kwa upendo wao kwa wengine na kwa matendo yao mema kwa jamii wata wavuta watu katika ufalme wa Mungu. 


	“Watu wameanza kufanya kazi pamoja.  Washirika  kutoka makanisa mbalim-bali ambao hapo mwanzo  hawakuweza hata kusalimiana sasa wanakaa pamoja na kuanza kutafuta namna ya kuleta matumaini na ahueni kwenye vijiji vyao.”



 


Wazo hili la vikundi vidogo lina toka wapi?


Wazo hili la kuwa na vikundi vidogo katika kanisa si wazo jipya. Ni kujua tu jinsi lilivyoanza! Wazo hili lilianza Mara baada ya ufufuko wa Yesu na kuja kwa Roho Mtakatifu. Tutakumbuka kuwa Injili ilienea wakati huo na watu wengi wakawa Wakristo. Hata hivyo hapa kuwepo makanisa hadi katikati ya karne ya tatu. 

Hii ina maana kuwa karne mbili hivi kanisa liliweza kuendelea bila kuwa na makanisa, yaani jengo maalumu la kuabudia. Na Injili  ikaenea Dola yote ya Roma na hata nje ya Dola hii. Makundi madogo madogo ya wakristo yalikutana pamoja sehemu mbali mbali, lakini hawa kukutana kwenye majengo ya kanisa wala hawakuwa na vitabu vya sala au utaratibu wa ibada ulioandikwa kama huu wa kwetu.Bali walikutana katika vikundi katika nyumba za watu. 

Kwa mfano, tunajua kuwa huko Roma kulikuwa na kundi la wakristo waliokuwa wanakutana nyumbani mwa Priskila na Akila (Rum.16:5). Huko Kolosai walikutana nyumbani mwa Nimfa (Wakolosai 3:15), Kule Filipi Wakristo walikuwa wana kutana nyumbani mwa Lidia (Matendo ya Mitume 16:40). 

Hivi ndivyo Injili ilivyoenea na watu walivyojifunza jinsi ya kuishi maisha ya Kikristo. Na hatimaye kulikuwa na Wakristo wengi kiasi kwamba ilikuwa vigumu kukutana katika nyumba za Wakristo ndipo walipolazimika kujenga nyumba za ibada ambazo wali ziita 'makanisa'. 

Leo Wakristo pote duniani wanaweza kukutana katika majengo ya ibada, watu wanapokutana kuabudu makanisani na kuadhimisha imani yao katika maombi na katika ushirika mtakatifu. 

Lakini tutakuwa tunafanya makosa ikiwa tutadhani kuwa kwa sababu tunakutana katika makanisa hatuna haja ya kukutana katika vikundi vidogo vidogo, kama kanisa la mwanzo lilivyofundishwa kufanya. Kundi dogo linampa nafasi kila mtu kushiriki na kuuliza maswali. Hapo ni mahali ambapo wakristo husaidiana na kuombeana. Kanisani siku ya Jumapili ni rahisi watu kukaa tu bila kufanya chochote na kuwaachia wa hudumu na kikundi cha kwaya kufanya kila kitu na wengine kuwa watazamaji tu. 

Lakini katika kundi dogo wana kikundi wote wanapata nafasi kushiriki kikamilifu katika mwili wa Kristo. Mahali ambapo watu siyo kwamba wana kutana tu kanisani, kwa ibada, bali pia huendesha vikundi vidogo vidogo kujifunza kuwa wanafunzi wa Yesu, kanisa hilo huwa ni kanisa lenye nguvu. 

Leo Wakristo wengi duniani hukutana katika vikundi vidogo vidogo. Na yale makanisa wanaofanya hivyo, siyo tu wanakua katika idadi bali pia wanakomaa kiroho. 

Je watu wengine wanasemaje kuhusu kozi hii?


[image: image]
Canon Jacob Robert Oyange  wa Dayosisi ya  Mara anaandika: 

“Kazi ya Mungu kupitia familia yenye moyo mmoja na ufahamu mmoja katika  huduma ya kuwa na Mizizi katika Yesu, imeleta changamoto kubwa kwa Wakristo wa Dayosisi ya Mara, na wengi wao wamejiunga na kanisa kutokana na huduma hii. Katika mwaka huu, tumeona mkono wa Bwana na Kazi ya Mungu katika makanisa yetu pamoja na familia zetu. Mafundisho ya familia yenye moyo mmoja na nia moja yametutia changamoto katika familia nyingi. Sasa wanatubu dhambi zao kwa Mungu. Kwa hiyo ninahesabu jambo hili kuwa ishara ya kukua  kwa kanisa katika Dayosisi ya Mara.” 

Askofu Jacob Chimeledya wa Dayosisi ya Mpwapwa anaandika: 

“Tunamshukuru Mungu sana kwani sasa tuna vikundi 77 vidogo vidogo ambavyo vilianzishwa baada ya mkutano. Huduma hii ya kuwa na Mizizi katika Yesu inafanya vema. Watu wengi husema, mafundisho yake ni mazuri sana. Kuna kitu kingine kimeonekana kwani vikundi vimekuwa ni sehemu nyingine ya kushirikishana na kutiana moyo. 

Canon Lukas Saidi wa Dayosisi ya Masasi  anasema: 

“Wanakikundi kutoka vikundi  mbalimbali walinishudia mimi ni kwa namna gani wamebarikiwa. Mmoja wao alisema, “ Kwa wakati nina nguvu za Roho Mtakatifu, ninaweza kusimama mahali popote pale ili kuwashirikisha watu wengine habari njema za Yesu Kristo. Pia watu wengi wameponywa magonjwa mbalimbali kupitia mafunzo wanayoyapata na maombi ya pamoja. Kuwa na fursa ya kujifunza Biblia, kutiana moyo, kushirikishana kila mmoja katika Parish na katika kanisa, ni jambo lenye kuleta amani kubwa kwetu” 

Viongozi wengine wa vikundi wamesema mahali pengine hivi: 


	'Watu 5 katika kanisa langu wamekuwa wakristo sasa'. 

	'Wanakikundi wangu wamekua kiimani na katika msimamo wao juu ya kanisa, sasa wako tayari kujitolea kazi za kanisa na kushiriki kikamilifu katika maisha ya kanisa'. 

	‘Ninaona maisha ya wanakikundi yanabadilika'. 

	'Kundi langu wanafurahia kushirikishana na kushudiana imani yao kiasi ambacho hawajawahi kupata nafasi hiyo wakati uliopita'. 



Wanakikundi wamesema: 


	“Kwa muda mrefu nimekuwa naogopa nguvu za waganga wa kienyeji  kuharibu wanyama wangu pamoja na watoto wangu, na kila kitu nilichokuwa nacho, lakini tangu nilipoanza kujifunza  Neno la Mungu sasa siogopi kitu chochote. Nina nguvu ya kuwakaribisha marafiki zangu  kwa Yesu, kwa sababu ninamwamini na ninamtumaini Yeye kwamba hakuna jina jingine zaidi ya jina la Yesu ambalo lina nguvu. Yesu ni Mlinzi wangu na mali/vitu vyote alivyonipa. 

	“Kabla ya kumpa Yesu maisha yangu nilikuwa na tatizo kubwa kutokana na hasira. Kila siku nilijikuta nikipigana na rafiki zangu lakini tangu nilipoanza kujifunza Neno  la Mungu na kutubu dhambi zangu ninajiona niko huru. Sasa nina amani na furaha kwa yote na hata rafiki zangu wanashangaa” 

	“Mambo ambayo ningeweza kuwaambia na kuwatia moyo vijana ni kuwa; waweze kutafuta vikundi vya kuwa na Mizizi katika Yesu na kujiunga navyo, wawe na uzoefu wao binafsi katika vikundi hivyo, kwa sababu uzoefu huu ni wa maisha yote, huwezi kupata kitu chochote kile  kama hiki!” 




Wajibu wa kiongozi wa kikundi

Nani awe kiongozi wa kikundi cha Kuwa na mizizi katika Yesu?

Ni muhimu kila kiongozi wa kikundi cha kuwa na mizizi katika Yesu, akafanya kazi/utumishi wake chini ya mch kiongozi. Yeye/mch

mwenyewe anaweza ongoza kikundi kwa kuanza hii ni nzuri zaidi. Au  akateua mlai msoma neno, mwinjilisti, katekisti, au kiongozi mwengine mlai kuongoza kikundi. Kiongozi anaweza kuwa mwanaume au     mwanamke, ama mwana ume na mwanamke wote wanaongoza, tunaona hawa wote wakitumika katika agano jipya. 

Kiongozi anapaswa kuwa mkristo jasiri, aliyejitoa kwa ufuasi wake na anahiari kuchukua wajibu wa kichungaji kwa wanakikundi wake. Ni muhimu kwamba anaheshimika katika jamii, kutokana na ukamilifu wake, na kwa maisha ya familia.Tunasoma haya katika barua ya mtume paulo kwa Tito sura 1. 

Kiongozi anapaswa kuwa na uhakika kutumia vitabu vya kozi ya kuwa na mizizi katika Yesu,na awe na biblia yake na kujiamini kuitumia. Anapaswa kuwa tayari kufanya maandalizi ya kila kipindi kwa uangalifu katika kujifunza na maombi. 

Kiongozi anapaswa awe makini katika maendeleo yake ya kikristo. Kozi hii si kwa habari ya tunayojua katika akili zetu bali tunayojifunza kuyaisha mioyoni mwetu.ni kwa habari ya kuyaishi maisha yakikristo katika nguvu za roho mtakatifu. Hatuwezi wasaidia wengine kuafanya haya, isipokuwa tumekusudia kuyafanya wenyewe. 

Lakini viongozi wa vikundi hawahitaji kufahamu majibu yote! Tunakumbuka kwamba tudhaifu, kama vyombo vilivyofanywa kwa udongo,lakini hat hivyo mungu anaweka vya thamani ndani yetu kwa nguvu za roho mtakatifu. Tunasoma haya katika 2 Kor 4.7. Jambo muhimu ni kwamba unahiari kutoa kwa huduma katika kikundi chako, kusafiri nao na kuwaamini na madhaifu yako na uwezo wako. 


Kuna tofauti gani kati ya kozi ya kuwa na Mizizi katika Yesu na Somo la Biblia?

Ina wezekana miongoni mwa wana kikundi chako wamewahi kuwa wana Baibo stadi. Ni jukumu lako kuwasaidia wajue tofauti iliyopo na umuhimu wa kozi hii. Zipo tofauti kadhaa na baadhi ya tofauti zilizopo ni hizi: 


	Kikundi cha Baibo stade hukutana kwa lengo la kusoma Biblia. Husoma Biblia kwa lengo la kuchunguza vifungu vingi vya Biblia na kuona inafundisha nini katika vifungu hivyo? Pia Katika Baibo stadi kiongozi ni kama mwalimu wa kikundi na wenzake, ni kama wanafunzi wake, ambao wako ili kujifunza kutoka kwa mwalimu wao. 

	Wakati katika kozi ya kuwa na mizizi katika Yesu wanakikundi hukutana kwa lengo la kujifunza pamoja. Kujifunza pamoja ili wote wawe wakristo watendaji, na washiriki kwa vitendo yale wajifunzayo. Hapa Shabaha ya kiongozi si tu kuwasaidia wenzake kuelewa mafundisho ya Biblia kichwani, bali pia kuyashika kwa moyo ili yaweze kuwabadili maisha yao. Hapa kikundi si kama darasa shuleni, bali wao ni kama mwili ambao umefanywa hai kwa uwepo wa Roho Mtakatifu, na uwepo wake huhitaji kila mtu kuhusika na siyo kiongozi peke yake. 



Kwa sababu ya tofauti hizi kitabu hiki kimeandikwa kwa mtindo  tofauti. Katika kitabu hiki Kuna vielelezo vingi na kuna nafasi ya wana kikundi kufanya majadiliano na maombi. Mtindo huu ni mtindo shirikishi. Wana kikundi hawa mtegemei kiongozi wao tu. Bali hushirikiana na kiongozi. 

Njia hii inaleta changamoto zaidi kupita ile ya mtindo wa zamani wa Baibo stade. Mtindo huu humuwezesha mkristo kuwa na mizizi ndani ya Yesu kama mti uliozamisha mizizi yake kwenye maji. Hawa huwa imara wakutanapo na magumu na huwa wenye ushuhuda wa Injili kwa wengine. 


Nitajiandaje kabla ya kukutana na kikundi?


Kwanza, tenga wakati wa maombi 

Tenga wakati wa kuombea kila mwana kikundi na ile siku yenyewe ya kukutana. Kama mnashirikiana wawili kuongoza kikundi kimoja pangeni muda wa pamoja. 

Pili, panga muda wa kuji zoeaza somo 

Panga muda wa kujizoeaza somo lililomo kwenye kitabu uli-elewe kabla ya kukutana na wenzako. Kadri unavyoweza kuelewa mafundisho ya siku hiyo ndivyo utakavyokuwa na uwezo mzuri wa kuongoza na ndivyo utakavyokuwa na uwezo wa kukabiliana na hali yoyote ile ya dharura. 

Kwa mfano itakusaidia sana kujua somo fulani litahitaji uwe na vifaa gani vya kuongozea kama vile sahani au kitambaa, itakusaidia kuviandaa mapema. 

Tatu, kufanya tathimini 

Una weza kufanya tathimini kila baada ya somo moja kuona jinsi  kikundi kama kilisaidika kwa kujiuliza maswali ya fuatayo: 


	Je mambo yalikwenda vizuri? 

	Je kuna jambo ambalo ninahitaji kurudia tena? 

	Je kuna mtu alikuwa anasumbuka kuelewa? 

	Je kuna wengine ambao hawakuja au waliona kipindi kilikuwa kigumu? 

	Je ninaweza kuwa tembelea nione wanaendeleaje kabla ya kipindi  kijacho na kuona kama ninaweza kuwasaidia na kuomba pamoja nao? 



 

Maswali haya yatakusaidia kuwa makini uongozapo kikundi na kukufanya ujiandae vema. 


Nani atanisaida na kuniunga mkono?


Hii si huduma ambayo unaweza kuifanya kirahisi peke yako bila msaada. Ni vizuri upate muda wa kutosha kukutana mara kwa mara na wale wanaokusaidia mfano Mchungaji wako au Mratibu wako. Hawa wataweza kukusaidia, kuomba pamoja nawe na kukupa ushauri kulingana na uzoefu wao kutoka viongozi wa makundi mengine. Wanaweza kuandaa semina za viongozi wa vikundi ili muweze kubadilishana uzoefu. 


Je nifuate maelezo jinsi yalivyo kabisa kitabuni?


Ndiyo. Lakini Unapaswa kujua mambo matatu yafuatayo: 

Mpango wa masomo na hatua zake, Masomo yamepangwa kwa uangalifu kiasi kwamba yale yanayokusudiwa ya kamilike katika maisha ya mkristo yamewekwa kwa hatua za kupimika. Ni vizuri kufuata mpango wa kitabu kama kilivyo kwa sababu masomo yake yana tegemeana kutoka hatua moja baada ya nyingine. 

Vile vile muda, ni vizuri kuruhusu Muda wa maombi kama ulivyo-pangwa, muda wa vielelezo, majadiliano na muda wa kuabudu. Watu pengine wangetaka kumaliza haraka si vibaya sana kufanya hivyo, lakini tuna shauri twende pole pole kwa makini hadi tumalize. 

Uhuru wa Kutumia kwenye mahubiri, Wainjilisti wengine wataona masomo fulani yafaa kuyatumia katika mahubiri yao ya Jumapili, sawa tu, wanaweza kufanya hivyo. Pia wakipenda kufanya kanisani kama wanavyofanya katika kikundi ni sawa tu. 


Je kuna umhimu gani wa kukariri vifungu vya mistari ya Biblia?

Mistari ya kukariri ni muhimu sana kweli. Ni kitovu cha kikundi kukua kiroho. Tunajua kuwa neno la Mungu li hai tena lina uwezo wa kutenda (Waebrania 4:12), siyo lina toa tu habari, limefanywa hai na Roho Mtakatifu kadri tunavyo lipokea ndani ya mioyo yetu na akilini ndivyo linavyo fanya kazi. 

Yesu alifundisha kuwa neno ni kama mbegu. Kama mkulima ana mbegu haiweki tu ndani na kuitunza hata kama msimu wakulima umewadia yeye hupenda kutunza mbegu tu siyo kupanda, la! Bali huiweka kwa kusudi la kuipanda. Anapoipanda hukua. Ndivyo lilivyo neno la Mungu. Linapokuwa limepandwa ndani ya mioyo na akili zetu hukua na kuzaa matunda katika maisha yetu. Na njia inayofaa kupanda neno ni kwa kushika kimoyo moyo yaani kukariri. 

Huu ndio uzoefu wa kiongozi wa kikundi kimoja ambaye wana kikundi chake hawajui kusoma na kuandika lakini ambao wali jifunza mistari ya kukariri kwa makini sana anasema: 


	‘Wale wote wanaokua kwa haraka kiroho ni wale wasiojua kusoma na kuandika lakini kwa sababu wao ndio waliolishika neno kwa moyo'. 




Nini kinachotokea endapo kikundi chako kinapofikia mwisho wa kitabu?


Mara utakapomaliza kitabu katika kikundi chako, Kiongozi  anayesimamia huduma hii kwenye

Dayosisi atapanga namna ya kuwajaribu kwa

mtihani. Watatarajiwa kusema mistari ya kukariri, na kutoa ushuhuda mfupi juu ya mambo ambayo Mungu anafanya katika maisha ya watu. Wewe pia utapokea cheti endapo kikundi chako

kitamaliza vitabu vyote vine. 

Wewe kama Kiongozi inahitaji kufikiri kuhusu yale ambayo yanapaswa kutokea wakati kikundi kinapofikia mwisho wa kitabu. Endapo kama wewe ni Mlei basi utajadili mambo haya na Mchungaji wako. Lakini kanuni ni  hizi zifuatazo: 

	Kila mwakikundi lazima ajue  wazi juu ya njia ambazo anaweza kuchangia katika mwili wa Kristo. Hawana budi kutiwa moyo ili kuendeleza huduma ambayo wameitiwa na kutumia vipawa ambavyo wamepewa katika kanisa na katika jamii. 

	Baadhi ya wanakikundi watakuwa wameandaliwa na Mungu kwa uongozi. Watakuwa wamejifunza mistari ya kukariri na kukua katika mahusiano yao na Mungu pamoja na watu wengine. Ni lazima uwaalike watu wazuri kama hawa  (pengine mmoja au wawili kutoka katika kikundi chako) ili wawe viongozi wapya na kuanza kozi tena pamoja na watu wapya katika vikundi. Katika njia hii utakuwa na vikundi vingi sana na watu wengi  watakuwa  wanafunzi kweli kweli wa Yesu. Ni wazo zuri kwako kufikiri kabla kuhusu namna gani watu hawa watakuwa, ili kwamba uweze kuwaandaa kwa  huduma. Watahitaji kukutana nawe mara kwa mara kwa ajili ya msaada na ushauri. 

	Unaweza kualika mtu mmoja au wawili ili kuwafanya wawe walimu wa shule ya Jumapili  au kuwaandaa watoto katika mafundisho ya Kipaimara, kwa kutumia huduma hii ya Kuwa na Mizizi katika Yesu. Dayosisi inaweza  kupanga mafundisho maalumu ili kuwasaidia, na lazima ukutane nao mara kwa mara kuwatia moyo. 



 


Maswali ambayo kwa kawida huulizwa

1. Kikundi changu kinatakiwa kuwa na watu wangapi?


Kwa kawaida kina takiwa kuwa na watu 10 au 12. Lakini mpango huu una ruhusu hadi idadi ya chini watu 4 au 5. Au hata kundi kubwa la watu kama 30 hivi. 

Ukiwa na wa chache kama 4 au 5 basi endelea nao hao hao usiwagawanye. Lakini ikiwa unao wengi kwa wakati mmoja kama wale 30 vema wagawanye katika makundi madogo madogo Kwa majadilano na kuombeana. 


2. Wakina nani wanatakiwa kuwa katika kikundi changu?


Kila kiongozi ame kuwa na njia yake ya kuwapata wana kikundi wake. Wengine huaanza na familia zao, au kikundi cha Baibo stadi au marafiki zao, au kwaya au vikundi ambavyo tayari vipo kama vile kwaya au umoja wa vijana au UMAKI. Wengine wametumia madarasa ya kipaimara. 


3. Je ni waambieje watu ninaotaka kuwa alika kuja kwenye kikundi changu cha Kuwa na Mizizi katika Yesu?


Ni muhimu kuwaeleza tangu mwanzo kuwa somo hili linahitaji kujitoa. Na kwamba utawataka waje kila siku ya kipindi isipokuwa wanaumwa au wamepata dharura hasa. Uwajulishe kuwa watahitaji muda katika maombi na katika kushika mistari ya Biblia kwa kimoyo moyo. Pia jinsi watakavyopata nafasi ya kukua kiroho na kuwa karibu na Mungu zaidi kadri wanavyozidi kuwa katika kikundi. 

4. Je kikundi wana weza kukutana mara ngapi?


Lengo ni kikundi kukutana mara moja kwa juma. Kwa hiyo majira huamua ni wakati gani na mara ngapi kwa juma. Inategemea msimu. 


5. Ni wakati gani wa kufaa kwa kikundi kukutana?


Swali hili ni gumu kuli jibu kwa sababu itategemea uamuzi wa kikundi.Wengine hupendelea kukutana siku ya Jumapili mchana baada ya ibada. Wengine masaa ya jioni wakatiwa siku za Juma. 


6. Kikundi wakutane wapi?


Hii pia itategemea watu wenyewe na makubaliano yao. Wengine nyumba kwa nyumba, kama ilivyokuwa wakati wa Agano Jipya. Lakini kwa wengine watapendelea siku hizi kanisani au sehemu za wazi. 

7. Je wana kikundi ni lazima wawe wanajua kusoma na lazima wawe na vitabu na Biblia zao?


La ni kiongozi tu ndiye anayelazimika kuwa anajua kusoma na kuandika na kitabu na Biblia. Wengine si lazima. Lakini wakiwa na Biblia zao na wanataka kuja nazo sawa, lakini kozi hii watu wana jifunza hivi hivi bila kitabu. 


8. Je kipindi kimoja kitachukua muda gani?


Kwa kawaida saa moja na nusu hadi masaa mawili. Kama muda huu hautoshi kwa somo moja sawa. Somo hilo ligawanye mara mbili. Sehemu nyingine ya somo imaliziwe kipindi kijacho. 


9. Je nifanyeje ikwa baadhi ya wana kikundi hawa  hudhurii vipindi au hawawezi kushika mistari kwa kichwa?


Kwanza, jambo hili hali epukiki. Itafaa ikiwa mmoja wenu atakosa kipindi mwenzenu mmoja amtembelee na kumsimulia somo  lililopita. Au kama waliokosa kipindi ni wengi basi bora urudie somo hilo kipindi kijacho.  Lakini ni vizuri kuendelea mbele kuliko kurudia rudia. Somo moja lisizidi majuma mawili. Kama kuna wanaohudhuria watavunjika moyo kama una rudia rudia kwa sababu ya uzembe wa wengine. Ni vema kusisitiza mtu asikose. 

Pili, kama mmoja wao anashindwa kushika mistari kwa kichwa, basi afathali kumtia moyo ajitahidi kufanya hivyo. Au uwa shauri kama wanajua kusoma na kuandika waandike na wajaribu kufanya hivyo na kuendelea kujifunza ijapo watachukua muda mrefu. Kumbuka kuwa kumbusha kila mara mistari ambayo wameshakariri huko nyuma. Pia usisahau wewe mwenyewe kujifunza kwa moyo kwa kuwa wewe ni mfano. 

10. Nifanyeje kama watu wana ni uliza maswali nje ya  somo lile wa nalo jifunza?


Ukiona hivyo ujue watu wamepata hamasa wanataka kujua zaidi. Hata hivyo, watie moyo kutafakari somo lihusulo kipindi. Wajulishe kuwa, maswali yao haya husiani na somo hivyo, watafute muda mwingine mpate nafasi ya kuya jadili. 


11. Mimi kama kiongozi wa kikundi nina hitaji nyenzo   gani?



	Unahitaji Imani, ujasiri na kumtegemea Mungu! 

	Unahitaji mtu mwingine wa kuongea na kuomba pamoja nae kuhus kundi lako. 

	Unahitaji Biblia na Kitabu cha kozi. 

	Unahitaji vitu kama ubao; huu ungekuwa msaada sana. Lakini   uki—ukosa tafuta vifaa vingine vya kukusaidia kama vile Jagi, mawe, kamba au nguo. 




12. Ni nini kinachofanyika mara Kozi inapomalizika?


Wakati kikundi chako kinapomaliza kozi, utaweza kumteua mmojawapo wa wanakikundi awe kiongozi wa kikundi kipya na mtaanza tena kozi nyingine mkiwa makundi 2. Wakati wa Kozi wanakikundi watakuwa wameanzisha huduma mbalimbali wakati wakiendelea kukua katika imani zao kama wanafunzi wa Yesu. Baada ya kozi utaweza kuwatia moyo kuendelea na huduma hizo, kwa mfano, maombi ya uponyaji. 

Uinjilisti, kufundisha shule ya Jumapili, kuwatembelea wagonjwa, na huduma nyinginezo. Kila mwanakikundi pamoja na wewe kama kiongozi, mtapata cheti kinachoelezea kuwa mmemaliza kozi. 


Kuhitimisha … 


Mwisho na kushirikisha sala niliyotumiwa na pasta mmoja wa huko Zambia. 

Kristo aliyefufuka atusaidie kuushinda ubinadamu wetu  lituweze kuupata ukamilifu wake katika wito wetu wa kikristo. 

Amen.

